
SOALAN NO. 79

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA YANG BERHORMAT DATO* SRI BUNG MOKTAR 
BIN RADIN [KINABATANGAN]

TARIKH 8 0G 0S 2017

SOALAN :

YB Dato’ Sri Bung Moktar Bin Radin [Kinabatangan] minta PERDANA 

MENTERI menyatakan tentang bilakah kerajaan berhasrat untuk 

menyeragamkan kadar bayaran Elaun Perumahan Wilayah (EPW) bagi 

kakitangan awam berasal dari Semenanjung Malaysia yang berkhidmat ke 

Sabah dan Sarawak mahupun kakitangan awam berasal dari Sabah dan 

Sarawak yang berkhidmat ke Semenanjung Malaysia.



JAWAPAN: YB PATO’ SRI AZALINA BINTI OTHMAN SAID. 

MENTERI DI JABATAN PERDANA MENTERI.

Tuan Yang di-Pertua,

Untuk makluman Ahli Yang Berhormat, penetapan sesuatu kadar elaun 

dalam Perkhidmatan Awam adalah mengikut gred, lingkungan gaji dan 

lokasi penempatan pegawai berdasarkan kepada kriteria-kriteria pemberian 

elaun seperti kemahiran, kepakaran, bayaran balik perbelanjaan, 

tanggungjawab tambahan, risiko kerja dan kos sara hidup.

Bagi pegawai yang bertukar wilayah, pegawai layak diberi Elaun Perumahan 

Wilayah (EPW) yang ditetapkan mengikut lokasi dan berasaskan kadar 

sewa pasaran yang ditinjau oleh Jabatan Penilaian dan Perkhidmatan Harta 

(JPPH), Kementerian Kewangan. Penentuan kelayakan kadar adalah 

berpandukan kepada lokasi atau kawasan di mana letaknya pejabat 

pegawai.

Sekian, terima kasih.


